
Këshilli i Institucionit Publik Qendra Informative Kulturo-Informative Malesi-Tuzi, në seancën e 

mbajtur më 14.03.2022. solli: 

 

RREGULLORJA E PUNËS 

E KËSHILLIT (BORDIT) TË IP QKI “MALËSIA” TUZ 

 

 

I DISPOZITAT E PËRGJITHSHME 

 

Neni 1. 

Rregullorja e punës së Këshillit të Institucionit rregullon mënyrën e Punës së Këshillit të IP QKI 

Malësia Tuz, në tekstin e mëtejmë Institucioni. 

Neni 2 

Çështjet që kanë të bëjnë me organizimin dhe punën e Këshillit, të cilat nuk janë të rregulluara 

me këtë Rregullore, mund të rregullohen me vendim ose konkluzion të veçantë të Këshillit. 

Neni 3 

Këshilli i kryen detyrat nga kompetencat e tij në seancat - mbledhjet që mbahen sipas nevojës. 

Neni 4 

Në raste të jashtëzakonshme apo urgjente të justifikuara, kur vendimet e vonuara mund të kenë 

pasoja të dëmshme për Institucionin, Këshilli, me propozimin e Drejtorit të Institucionit ose 

Kryetarit të Këshillit, mund të marrë vendim pa mbajtur seancë me deklaratë me shkrim të 

anëtarëve apo mund të mbajë mbledhje dhe të vendos në formë elektronike. 

Në rastet nga paragrafi 1. i këtij neni, projektvendimi formulohet në atë mënyrë që anëtarët e 

Këshillit të mund të deklarohen “PËR” , KUNDËR” ose „TË PËRMBAJTUR”. 

Në bazë të deklaratave me shkrim apo në mënyrë elektronike të anëtarëve të Këshillit, drejtori i 

Institucionit, përkatësisht kryetari i Këshillit, përcakton nëse është marrë vendimi dhe për këtë 

çështje informohet Këshilli në seancën e radhës. 

Neni 5 

Këshilli punon dhe vendos në mënyrë të vlefshme nëse merr pjesë në seancë dhe nëse për 

vendimin votojnë shumica e numrit të përgjithshëm të anëtarëve. Anëtari i Këshillit, i cili kur 

merr vendime për çështje me interes publik, nuk pajtohet me mendimin e shumicës, ka të drejtë 

dhe detyrim të paraqesë dhe të shpjegojë me shkrim mendimin kundërshtues. 

 



II TË DREJTAT DHE DETYRIMET E ANËTARËVE TË KËSHILLIT 

 

Neni 6 

Anëtarët e Këshillit kanë të drejtë dhe obligim të marrin pjesë në seancat dhe të marrin pjesë në 

punën e Këshillit. 

Në rast të pamundësisë për të marrë pjesë në seancë, anëtarët e Këshillit janë të detyruar të 

njoftojnë paraprakisht Kryetarin e Këshillit dhe të arsyetojnë mungesën e tyre. 

Nëse një anëtar i Këshillit mungon pa arsye në tri seanca gjatë vitit, inicohet procedura për 

shkarkimin e tij. 

Neni 7 

Në punën e Këshillit, anëtarët e tij kanë të drejtë: - të propozojnë mbajtjen e seancave; - paraqet 

propozime për vendime, konkluzione dhe akte tjera nga fushëveprimi i punës së Këshillit; - të 

bëjë pyetje në lidhje me punën dhe funksionimin e Institucionit; - të informohen për çështje, 

njohuritë e të cilave u nevojiten për të kryer me sukses funksionin e anëtarit të Këshillit; 

 - Anëtarët e Këshillit janë të detyruar ta kryejnë këtë funksion me ndërgjegje dhe 

profesionalizëm. 

Neni 8 

Anëtarët e Këshillit kanë të drejtë t'i drejtojnë Drejtorit të Institucionit gojarisht ose me shkrim 

pyetje në lidhje me punën e Institucionit dhe çështjet nga kompetenca e tij në mbledhjen e 

Këshillit. 

Drejtori i institucionit është i detyruar t'u përgjigjet pyetjeve të bëra me gojë ose me shkrim 

anëtarëve të Këshillit në seancën e radhës. 

 

III PËRGATITJA DHE THIRRJA E SEANCAVE 

 

Neni 9 

Seancat e Këshillit thirren nga Kryetari me iniciativën e tij, ndërsa në mungesë të tij seanca 

mund të thirret nga një anëtar i Këshillit, i emëruar nga Këshilli. 

Kryetari i Këshillit është i detyruar të thërrasë seancën e Këshillit me kërkesë të së paku një të 

tretës (1/3), anëtarëve të Këshillit, si dhe me kërkesë të drejtorit të institucionit, kryetarit të 

sindikatës dhe organit kompetent të Themeluesit. 

Rendi i ditës i seancave të Këshillit, si rregull, u dërgohet anëtarëve të tij të paktën 5 ditë para 

seancës. 

 



Neni 10 

Ftesa për seancë duhet të përmbajë rendin e ditës, kohën dhe vendin e seancës. 

Së bashku me ftesën për seancë dorëzohet edhe materiali për rendin e ditës të propozuar. 

Materiali dërgohet në formë elektronike përmes e-mailit. 

 

Neni 11 

Propozimin e rendit të ditës së seancës së Këshillit e përpilon Kryetari i Këshillit, në 

bashkëpunim me drejtorin e institucionit. 

Neni 12 

Në raste urgjente dhe të justifikuara, Kryetari i Këshillit mund të thërrasë seancë jo më vonë se 

24 orë para mbajtjes së saj. 

Në rastet nga paragrafi 1. i këtij neni, propozimi i rendit të ditës dhe materiali për mbledhjen e 

Këshillit shpallet dhe paraqitet në vetë seancën. 

IV PUNA NE SEANCA 

Neni 13 

Kryetari i Këshillit hap seancën, udhëheq punën e tij dhe kujdeset për ruajtjen e rendit në 

seancë. 

Për këtë qëllim, Kryetari i Këshillit në veçanti: 

- përcakton nëse në seancë marrin pjesë numër i mjaftueshëm i anëtarëve të Këshillit të cilët 

ligjërisht mund të vendosin dhe të përcaktojnë rendin e ditës; 

- në rast se në seancë nuk është i pranishëm numri i mjaftueshëm anëtarëve të Këshillit apo nuk 

merr pjesë drejtori i institucionit, kryetari e shtyn atë dhe cakton një tjetër; 

- pasi të konstatohet se Këshilli ligjërisht mund të vendosë në mënyrë të vlefshme për 

propozimin e Kryetarit, përcaktohet rendi i ditës; 

- siguron që puna e Këshillit të kryhet sipas rendit të ditës të përcaktuar dhe dispozitave të kësaj 

Rregulloreje; 

- u jep fjalën anëtarëve të Këshillit dhe pjesëmarrësve të tjerë në punë; 

- në raste të justifikuara miraton largimin e anëtarëve të Këshillit nga seancat; 

- shqipton masa në rast të prishjes së rendit në mbledhjen e Këshillit; 

- propozon miratimin e vendimeve, konkluzioneve dhe akteve të tjera, kur konstaton se çështja 

e rendit të ditës është diskutuar mjaftueshëm dhe 

- nënshkruan aktet e Këshillit. 



Neni 14 

Askush nuk mund të ketë fjalën në seancë para Kryetarit të Këshillit. 

Pjesëmarrësi në diskutim mund të flasë vetëm për çështjet që janë në rendin e ditës. 

Në seancë diskutohet sipas rendit të paraqitjes për diskutim. 

 

Neni 15 

Anëtarët e Këshillit, kur marrin fjalën për një çështje, mund të diskutojnë vetëm një herë, por 

Kryetari i Këshillit, gjegjësisht personi tjetër që drejton seancën, mund të lejojë një ridiskutim 

nëse mendon se do të kontribuojë në sqarimin e çështjes së rendit të ditës. 

 

Neni 16 

Prezantimi i anëtarit të Këshillit duhet të jetë i shkurtër dhe i qartë dhe të përmbajë propozime 

për zgjidhjen e çështjes në diskutim. 

Në prezantimin e tij, anëtari i Këshillit duhet të përmbahet nga shprehjet dhe konkluzionet fyese 

dhe të shëmtuara dhe të përpiqet të përdorë vetëm faktet si argument. 

 

Neni 17 

Nuk lejohet të ndërhyhet te folësi, apo të ndërhyhet në prezantimin e tij, për të cilën kujdeset 

Kryetari i Këshillit, gjegjësisht personi që drejton seancën. 

 

Neni 18 

Kryetari i Këshillit është i autorizuar t'ia marrë fjalën diskutuesit nëse ai/ajo tërhiqet nga 

çështja e rendit të ditës, ose nëse vepron në kundërshtim me dispozitat e kësaj Rregulloreje. 

 

Neni 19 

Pas përcaktimit të rendit të ditës, miratohet procesverbali nga seanca paraprake. Anëtari i 

Këshillit ka të drejtë të bëjë vërejtje në procesverbal. Në seancë vendoset për themelin e 

kundërshtimeve. Vërejtjet e bëra shënohen në procesverbal. 

 

 

 



Neni 20 

Me miratimin e procesverbalit nga seanca e kaluar, çështjet diskutohen sipas rendit të ditës. 

Informacion më të detajuar për çështje të caktuara mund të ofrojë përpunuesi i materialit ose 

raportuesi, i cili është i detyruar t'u japë shpjegime shtesë anëtarëve të Këshillit dhe 

pjesëmarrësve të tjerë në diskutim gjatë seancës. 

 

V       VENDIMMARRJA, VOTIMI DHE RUAJTJA E RENDIT NË SEANCË 

 

Neni 21 

Këshilli vendos me votim në përputhje me nenin 6 të kësaj Rregulloreje. Votimi është publik. 

Përjashtimisht, kur Këshilli vendos, votimi mund të jetë i fshehtë. 

 

Neni 22 

Pas votimit, Kryetari i Këshillit, përkatësisht personi që drejton seancën, i përcakton rezultatet e 

votimit dhe shpall nëse propozimi i aktit të përgjithshëm, konkluzionit, qëndrimit, vendimit apo 

aktit tjetër është miratuar apo jo. 

Neni 23 

Për mbajtjen e rendit në seancë kujdeset Kryetari i Këshillit, përkatësisht personi që e udhëheq 

seancën. 

Neni 24 

Për shkak të shkeljes së rendit në seancë, anëtarëve të Këshillit dhe personave pjesëmarrës në 

punimet e seancës mund t'u shqiptohet: 

- paralajmërim verbal; 

- vërejtje e shënuar në procesverbal; 

- marrja e fjalës dhe 

- largimi nga seanca. 

Masën e vërejtjes verbale, vërejtjen me procesverbal dhe marrjen e fjalës i shqipton kryetari, 

përkatësisht personi tjetër që e drejton seancën, kurse masën e largimit nga seanca e zbaton me 

propozimin e kryetarit të Këshillit, përkatësisht të personit tjetër që e drejton seancën. , me 

shumicë votash. 

 

 



Neni 25 

Vërejtje verbale jepen për sjellje dhe fjalë në seancë, anëtarëve të Këshillit dhe personave të 

tjerë pjesëmarrës në punë, të cilët shkelin rendin, fyen të pranishmit në seancë dhe shkelin 

rregullat e mirësjelljes dhe dispozitat e kësaj Rregulloreje dhe dinjitetin e Këshillit. 

Vërejtje e shënuar në procesverbal u shqiptohet anëtarëve të Këshillit dhe personave të tjerë 

pjesëmarrës në punë, të cilët tashmë janë qortuar për sjelljen e tyre, si dhe pa vërejtje paraprake 

në rast të shkeljes së rëndë të rendit, sipas vlerësimit të Kryetarit të Këshillit ose personi tjetër 

që drejton seancën. 

Tërheqja e fjalës u shqiptohet anëtarëve të Këshillit, ose personave të tjerë që marrin pjesë në 

punimet e seancës, të cilët vazhdojnë të ndërhyjnë në punën e seancës edhe pas vërejtjes së 

shënuar në procesverbal. 

Largimi nga seanca shqiptohet për fyerje të vazhdueshme dhe të rëndë të kryetarit dhe 

anëtarëve të Këshillit, nëse fjala është marrë më parë. 

 

Neni 26 

Anëtari i Këshillit dhe personi tjetër që merr pjesë në seancë, të cilit i është shqiptuar masa e 

largimit nga seanca, është i detyruar të largohet menjëherë nga hapësira ku mbahet seanca dhe 

nuk mund të kthehet në të deri në përfundim të seancës. 

Nëse personi nga paragrafi 1. i këtij neni nuk largohet nga salla ku mbahet seanca, Kryetari i 

Këshillit e ndërpret atë dhe nuk do të vazhdojë punën derisa personi i largët të largohet nga 

seanca. 

 

VI PROCESVERBALET DHE AKTET E KËSHILLIT 

 

Neni 27 

Në mbledhjen e Këshillit mbahet procesverbal. 

Procesverbali përmban: vendin dhe datën e mbledhjes, shënimin e anëtarëve të pranishëm dhe 

në mungesë të Këshillit dhe pjesëmarrësve të tjerë, rendin e ditës dhe vendimet dhe 

konkluzionet e nxjerra. 

Me kërkesë të qartë të anëtarit të Këshillit, mendimi i tij futet në procesverbal në formë koncize, 

përkatësisht propozim për një çështje të caktuar që Këshilli e ka shqyrtuar në seancë. 

Procesverbalin e mban Sekretari i Institucionit, nëse kjo pozitë ekziston në Institucion, 

përkatësisht mund ta mbaj edhe ndonjë person tjetër i autorizuar nga Këshilli. 

 

 



Neni 28 

Procesverbalin e nënshkruan kryetari i Këshillit, gjegjësisht personi që e udhëheq seancën dhe 

procesmbajtësi. 

Procesverbali dhe aktet e miratuara të Këshillit ruhen në zarf të veçantë në mënyrën e 

përcaktuar nga kryetari i organit drejtues. 

 

Neni 29 

Procesverbali u dërgohet anëtarëve të Këshillit, kurse teksti i akteve të miratuara punëtorëve të 

autorizuar për përmbarim. 

Neni 30 

Këshilli miraton akte të përgjithshme dhe individuale. Të gjitha aktet e rëndësishme të Këshillit 

publikohen në tabelën e shpalljeve të Institucionit. 

 

Neni 31 

Kjo Rregullore hyn në fuqi ditën e miratinit nga Këshilli i institucionit. 

 

Nr: 02-111/22 

Tuz, 14.03.2022  

 
       

     


